
ᐱᖁᔭᐅᑉ ᐋᖅᑭᒋᐊᕐᑕᐅᓂᖓ ᑭᑭᑦᑎᓂᕐᒧᑦ ᐱᖁᔭᖓᓐᓂᒃ 
(ᐊᖏᕈᑕᐅᔪᖅ ᒫᔾᔨ 14, 2006) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᑭᑭᑦᑎᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑖᑦᓱᒧᖓ ᐱᖁᔭᕐᒧᑦ. 
 
2. (1) ᐃᓚᒃᑲᓐᓂᖓ 2(1) .ᐊᖅᑭᒋᐊᖅᑕᐅᔪᑦ ᐃᒪᓐᓇ 

(ᐃ) ᐊᑐᕈᓐᓃᖅᑎᑕᐅᓪᓗᓂ ᑎᑎᕋᖅᓯᒪᓂᕐᒦᑦᑐᖅ (ᐃ) ᐊᒻᒪᓗ 
ᐃᓇᖏᖅᑕᐅᓪᓗ ᐅᑯᓄᖓ: 

 
(ᐃ) ᐃᒡᓗᒥ ᓱᓇᒃᑯᑎᖏᑦ, ᓂᕆᔾᔪᑎᖏᑦ, ᐊᒻᒪᓗ ᓱᓇᑐᐃᓐᓇᖏᑦ 

ᐊᑐᖅᑕᐅᔭᕆᐊᖃᖅᑐᑦ ᐊᑭᓕᒃᓴᖃᖅᑑᑉ ᐊᒻᒪᓗ ᐊᑭᓕᒃᓴᖃᖅᑑᑉ 
ᐃᓚᒋᔭᖏᓐᓄᑦ ᐊᖏᕐᕋᖃᑦᑎᐊᕈᓐᓇᕈᑎᖏᑦ, ᑭᓯᐊᓂᓕ 
ᐃᓚᐅᑎᑦᓯᙱᑦᑐᖅ ᓱᓇᒃᑯᑎᖏᓐᓂᒃ ᓂᕆᔾᔪᑎᖏᓐᓂᒃ, ᐊᒻᒪᓗ 
ᓱᓇᑐᐃᓐᓇᖏᑦ ᐱᖁᑎᖏᓐᓂᒡᓘᓐᓃᑦ ᐊᑭᓕᒃᓴᒥᓂᒃ ᐊᑭᓕᔪᒪᙱᓪᓗᓂ 
ᓂᐅᕕᖅᑕᕕᓂᖏᓐᓂᒃ; 

 
(ᐃ) ᐊᑐᕈᓐᓃᖅᑎᑕᐅᓪᓗᑎᒃ ᑎᑎᕋᖅᓯᒪᓂᕐᒦᑦᑐᒃ (ᑭ) ᐊᒻᒪᓗ (ᒋ) ᐊᒻᒪᓗ 

ᐃᓇᖏᖅᑕᐅᓪᓗᑎᒃ ᐅᑯᓄᖓ: 
 
(ᑭ) ᓴᓇᕐᕈᑎᖏᑦ, ᐱᖁᑎᖏᑦ ᐊᑐᖅᑕᐅᖃᑦᑕᖅᑐᖅ ᐊᑭᓕᐊᒃᓴᓕᖕᒧᑦ 

ᐊᐅᓚᑦᓯᑎᓪᓗᒍ ᓇᖕᒥᓂᕆᔭᒥᓂᒃ ᐱᓯᓇᓯᒥᒃ ᐅᕝᕙᓘᓐᓃᑦ ᓴᓈᕆᔭᒥᓂᒃ;  
(ᒋ) ᓴᓇᕐᕈᑎᖏᑦ, ᐱᖁᑎᖏᑦ ᐊᑐᖅᑕᐅᖃᑦᑕᖅᑐᖅ, ᓄᓇᒃᑰᔫᑦ, 

ᐊᖅᑯᑎᓯᐅᑕᐅᙱᑦᑐᑦ, ᓯᑭᑑᑦ, ᐅᒥᐊᖅᑐᕈᑎᕋᓗᐃᑦ ᐊᒻᒪᓗ ᐊᓯᖏᑦ 
ᐊᑭᓕᐊᒃᓴᓕᖕᒧᑦ ᐱᔪᓐᓇᐅᑎᒋᔭᖏᑦ ᒪᖃᐃᓐᓂᕐᒧᑦ ᓂᕿᒃᓴᖅᓯᐅᕐᓂᕐᒧᓪᓗ;  

(ᒥ) ᓇᖕᒥᓂᖃᕐᓂᖏᑦ ᐃᒡᓗᒥᒃ, ᐃᒡᓗᕈᓯᕐᒥ ᐅᕝᕙᓘᓐᓃᑦ ᑕᐃᒪᐃᑦᑐᒥᒃ 
ᐱᖁᑎᖃᖅᑎᓪᓗᒋᑦ ᐊᑐᖅᑕᐅᖃᑦᑕᖅᑐᖅ ᐃᒡᓗᓪᓚᕆᒋᓪᓗᓂᐅᒃ, ᐊᑐᕐᓗᒍ 
ᑭᑐᓐᖏᐅᕐᑎᑕᐅᓂᖓ,  ᐅᖓᑖᓄᐊᕐᓯᒪᖏᑎᑦᓗᒍ ᐅᖃᐅᑕᐅᓯᒪᔫᑉ; 

(ᓂ) ᑎᒥᒧᑦ ᐃᑲᔪᕈᑏᑦ ᐃᓅᒍᑕᐅᔪᓄᑦ ᐋᓐᓂᐊᖅᑕᐅᓕᒪᒍᑕᐅᔪᑦ ᐊᒻᒪᓗ 
ᐊᐅᓚᒍᓐᓇᕈᑕᐅᔪᑦ ᐱᒋᔭᐅᔪᑦ ᐊᑭᓕᐊᒃᓴᓕᖕᒧᑦ ᐅᕝᕙᓘᓐᓃᑦ 
ᑭᓇᑐᐃᓐᓇᕐᒧᑦ ᐃᓕᓚᒋᔭᖓᓄᑦ. 

 
 (2) ᐃᓚᑲᓐᓂᖓᓂ 2(2) ᐊᑐᕈᓐᓃᕐᑎᑕᐅᑦᓗᓂ ᐅᑯᓂᖓ ᐊᓯᔨᕐᑕᐅᑦᓗᓂ: 

 
(2) ᑕᒪᒃᑯᐊ ᑮᓇᐅᔭᐃᑦ, ᐃᓚᐅᓪᓗᑎᒃ ᑕᒪᒃᑯᐊ ᐱᖁᑎᓄᑦ ᐅᕙᓘᓐᓃᑦ 

ᑮᓇᐅᔭᓕᐊᕆᔭᐅᖃᑕᕐᑐᓄᑦ ᐱᕈᕐᓴᔭᐅᔪᓄᑦ ᑮᓇᐅᔭᓄᑦ, ᐃᓚᐅᑎᑕᐅᖏᑦᑐᑦ ᐊᖅᓵᕐᓯᔪᓐᓇᕐᓂᕐᒧᑦ 
ᐊᑭᓕᒃᓴᖃᕐᓂᖓᓂ ᖃᐅᔨᒃᑲᐃᔾᔪᑎᒃᑯᑦ ᐊᒻᒪᓗ ᐊᑭᓖᕙᓪᓕᐊᓂᖅ ᐃᓛᒍᑦ: 

(ᐃ) ᑮᓇᐅᔭᐃᑦ ᐊᑭᓕᐅᑕᐅᔪᑦ ᐊᑭᓕᐅᑕᐅᔭᕆᐊᓖᑦᓘᓐᓂᑦ ᐊᑭᓕᒃᓴᓕᒃᒧᑦ 
ᐱᖁᔭᑎᒎᕐᑐᓄᑦ ᐊᑭᓕᐅᑕᐅᓂᐊᕐᑐᓄᑦ ᐃᓱᒪᖓᒍᑦ ᑎᒥᖓᒍᑦᓘᓐᓂᑦ 
ᐊᑲᐅᖏᓕᐅᕈᑎᖃᐅᑕᐅᓂᕐᐸᑕ ᑕᑦᓱᒧᖓ ᐊᑭᓕᒃᓴᓕᒃᒧᑦ;  

(ᐱ) ᑮᓇᐅᔭᐃᑦ ᐊᑭᓕᕐᑕᐅᔭᕆᐊᓖᑦ ᑕᐃᒪᐃᑐᒥᒃ ᐱᔪᓐᓇᕐᑎᑕᐅᔪᒧᑦ 
ᐅᕙᓘᓐᓃᑦ ᓇᖕᒥᓂᕐᓱᕐᑐᓄᑦ ᖃᐅᔨᓴᕐᑕᐅᒪᔪᓄᑦ ᐊᖏᐅᑕᐅᓯᒪᔪᖅ 
ᒪᓕᒃᑕᐅᓗᓂ, ᐅᑉᓗᖓ ᓄᕕᐱᕆ 20, 2005, ᐊᑯᓐᖓᓐᓂ ᑲᓇᑕᐅᑉ 
ᒐᕙᒪᖓᑕ, ᐊᑦᓚᐃᑦ ᑲᑐᔨᖃᑎᒌᖏᑕ, ᐊᓐᓕᑲᓐᑯᑦ ᑐᒃᓯᐊᕐᕕᖁᑎᖓᓄᑦ 
ᑲᓇᑕᒥ, ᐳᕆᔅᐸᑎᐅᕆᐊᓐᑯᑦ ᑐᒃᓯᐊᕐᕕᖓᓄᑦ ᑲᓇᑕᒥ, ᔪᓇᐃᑦ 
ᑐᒃᓯᐊᕐᕕᖓᓄᑦ ᑲᓇᑕᒥ, ᕈᒪᓐ ᑲᑎᓕᒃᑯᑦ ᑐᒃᓯᐊᕐᕕᖓᓐᓂ, 
ᐃᑲᔪᕐᑐᐃᔨᐅᔪᑦᓗ ᑲᓇᑕᓕᒫᒧᑦ ᐊᑕᔪᒥᒃ ᐱᓕᕆᔨᖏᓐᓄᑦ, ᒧᐊᑦᓱᐊᑦ 
ᒪᓕᒐᓕᕆᔨᒃᑯᖏᑦ ᐅᕙᓘᓐᓃᑦ ᐊᓯᖏᑦ ᐱᖁᔭᑎᒍᑦ ᐃᑲᔪᕐᑎᐅᔪᑦ 
ᐊᑎᓕᐅᕐᓯᒪᔪᑦ. 

 
3. ᐃᓚᒃᑲᓐᓃᒃ 4 ᐊᒻᒪᓗ 5 ᐊᑐᕈᓐᓃᖅᑎᑕᐅᔪᒃ. 
 
4. ᐃᓚᒃᑲᓐᓂᖓ 6(1) ᐊᑐᕈᓐᓃᖅᑎᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ: 
 
ᐃᓚᐅᙱᑦᑐᖅ 
 (2) ᐃᓚᒃᑲᓐᓂᖅ (1) ᐃᓚᐅᑎᑕᐅᙱᑦᑐᖅ ᓇᖕᒥᓂᕆᔭᐅᔪᓄᑦ ᐱᖁᑎᒋᔭᐅᔪᓄᓪᓘᓐᓃᑦ 
ᐅᖃᐅᓯᕆᔭᐅᔪᓂ ᑎᑎᕋᖅᓯᒪᓂᕐᒦᑦᑐᓂᑦ 2(1)(ᐃ), (ᐱ), (ᑎ) ᐅᕝᕙᓘᓐᓃᑦ (ᓂ). 
 
5. (1) ᐃᓚᒃᑲᓐᓃᒃ 9(1) ᐊᒻᒪᓗ (2) ᐊᑐᕈᓐᓃᖅᑎᑕᐅᕗᒃ ᐊᒻᒪᓗ ᐃᓇᖏᖅᑕᐅᓪᓗᑎᒃ 
ᐆᒧᖓ:  
 
ᐃᓚᐅᑎᑕᐅᙱᑦᑐᖅ ᐊᑭᓖᑎᑕᐅᓂᕐᒥᑦ ᑮᓇᐅᔭᒃᓴᖏᑎᒍᑦ 
9. (1) ᑮᓇᐅᔭᓕᐅᕐᓂᖓᒍᑦ ᐊᑭᓕᖅᑕᐅᔭᒃᓴᖃᖅᐸᑦ ᐊᑭᓕᒃᓴᓕᒃ, ᐊᑭᓕᒃᓴᓕᐅᑉ 
ᑮᓇᐅᔭᓕᐅᕈᑎᖏᑦ ᐃᓚᐅᑎᑕᐅᙱᑦᑐᑦ ᐊᑭᓖᑎᑕᐅᓂᕐᒥᒃ ᑮᓇᐅᔭᒃᓴᖏᑎᒍᑦ ᓇᓗᓇᐃᖅᓯᒪᔪᒥᒃ 
ᒪᓕᒃᑕᐅᓪᓗᑎᒃ ᐱᖁᔭᕋᓛᑦ. 
 
 (2) ᑎᑎᕋᖅᓯᒪᓂᖓ 9(3)(ᐃ) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ ᖃᓪᓗᓈᑎᑐᑦ 
ᑎᑎᕋᖅᓯᒪᓂᖓ "of". 
 
 (3) ᑎᑎᕋᖅᓯᒪᓂᖓ 9(3)(2) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “ᓄᑕᖃᐃᑦ 
ᐅᑭᐅᑭᓗᐊᖅᑐᑦ” ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ “ᑮᓇᐅᔭᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ”. 
 

(4) ᐃᓚᒃᑲᓐᓂᖓ 9(4) ᐋᖅᑭᒋᐊᕐᑕᐅᓯᒪᔪᖅ ᑕᕙᓂ ᐅᓇ ᐲᖅᑕᐅᓪᓗᓂ “ᐳᕐᑐᓂᕐᓴᓂ 
ᐃᖅᑲᑐᐃᕕᒥ” ᑖᓐᓇ ᑕᐃᒪᐃᓕᖓᔪᖅ ᓴᖅᑭᕋᐃᒃᐸᑦ ᐃᒪᓐᓇᐃᓕᖓᖔᖃᑕᕐᓂᐊᓕᕐᓗᓂ 
“ᓄᓇᕗᒥ ᐃᖅᑲᑐᐃᓕᕆᔨᒃᑯᑦ”:  

 
(5) ᐅᐃᕖᑎᑐᑦ ᑎᑎᕋᖅᓯᒪᓂᖓ (9)4 ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ ᐅᖃᐅᓯᖅ 

"dépendant" ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ "personne à charge". 

6. ᐲᖅᑕᐅᓪᓗᓂ ᑖᓐᓇ ᐃᒪᐃᓕᖓᔪᖅ “ᓄᓇᑦᓯᐊᒦᕐᓯᒪᔪᑦ” ᑖᓐᓇ ᑕᑯᒃᓴᕈᕋᐃᒃᐸᑦ 
ᑕᐃᒪᐃᓕᖓᔪᖅ ᐊᓯᔨᐅᑎᖃᕐᓂᐊᕐᐳᖅ “ᓄᓇᕗᒥ”:  

(ᐃ) ᑎᑎᕋᕐᓯᒪᔫᑉ ᐃᓚᖓᓂ 3(ᐃ); 
(ᐱ) ᑎᑎᕋᖅᓯᒪᔪᑉ ᐃᓚᖓᓂ 9(3)(ᐱ); 
(ᑎ) ᐃᓚᒃᑲᓐᓂᖓ 9(5). 

 
7. ᐅᑯᐊ ᐃᓚᒋᐊᖅᑕᐅᔪᑦ ᑭᖑᓂᖓᓂ ᐃᓚᖓᑦ 9: 
 
ᐊᑭᓕᒃᓴᓕᐅᑉ ᖃᓄᐃᓐᓂᖓ 
10. ᓄᓇᕗᒥ ᐃᖅᑲᖅᑐᐃᓕᕆᔨᒃᑯᑦ ᐱᔪᓐᓇᖅᑐᑦ, ᑐᒃᓯᕋᐅᑎᒃᑯᑦ, ᐳᖅᑐᓯᒋᐊᖅᑎᑦᑎᒍᓐᓇᖅᑐᑦ 
ᐊᑖᓂ ᑖᑦᓱᒪ ᐱᖁᔭᐅᑉ ᐃᓚᐅᑎᑕᐅᙱᑦᑐᖅ ᐊᑭᓖᑎᑕᐅᓂᕐᒥᑦ ᑮᓇᐅᔭᒃᓴᖏᑎᒍᒻᒥᒃ 
ᐃᓱᒪᒋᔭᐅᓗᓂ ᐊᑭᓕᐊᒃᓴᓕᐅᑉ ᖃᓄᐃᓐᓂᖓᓂᒃ ᐅᕝᕙᓘᓐᓃᑦ ᐃᓚᖏᑕ. 
 
ᐊᑐᐊᒐᖏᑦ  
11. ᑲᒥᓴᓇᐅᔪᖅ, ᐃᓱᒪᒋᔭᖓ ᒪᓕᒃᓗᒍ ᒥᓂᔅᑕᐅᑉ, ᐊᑐᐊᒐᓕᐅᖃᑕᕐᕈᓐᓇᕐᐳᖅ  

(ᐊ) ᐊᑐᓕᕐᑎᑦᓯᓂᕐᒧᑦ ᓱᓇᑐᐃᓐᓇᕐᒥᒃ ᐅᕙᓘᓐᓃᑦ ᑭᓱᑐᐃᓐᓇᕐᒥᒃ ᐅᕙᓂ 
ᐱᖁᔭᒥ ᐅᕙᓘᓐᓃᑦ ᐊᑐᓕᕐᑎᑕᐅᓂᐊᕐᑐᒥᒃ. 

(ᐸ) ᐱᑦᔪᑎᖃᕐᑐᓂᒃ ᑲᑎᕐᓱᕐᑕᐅᓂᐊᕐᑐᓂᒃ ᑮᓇᐅᔭᓕᐊᖑᔪᓂᒃ 
ᐊᑭᓕᕐᑑᑕᐅᔪᓂᒃᓘᓐᓃᑦ ᐊᑭᓕᕐᑐᐃᖃᑕᕈᓃᕐᐸᑦ ᑮᓇᐅᔭᓕᐊᖏᓐᓂᒃ 
ᐲᖅᑕᐅᖃᑕᕈᓐᓇᕐᓗᑎᒃ; ᐊᒻᒪ  

(ᑲ) ᐱᑦᔪᑎᖃᕐᑐᑦ ᐊᓯᖏᓐᓄᑦ ᑲᒥᓴᓇᒧᑦ ᑐᕌᖓᔪᑦ, ᐊᑐᕐᑕᐅᖁᔭᖓ 
ᒪᓕᒃᑕᐅᓗᓂ ᒥᓂᔅᑕᐅᑉ, ᐱᑦᔪᑎᒋᔭᖏᑦ ᓯᕗᒧᐊᒃᑎᑕᐅᔭᕆᐊᖃᕐᐳᑦ 
ᐱᑦᔪᑎᖏᑦ ᒪᓕᒃᑕᐅᓗᑎᒃ ᐊᑐᓕᕐᑎᑕᐅᔭᕆᐊᖃᕐᑐᑦ ᐅᕙᓂ ᐱᖁᔭᒥ.  

 
ᐊᑐᓕᖅᑎᑕᐅᕝᕕᐊ 

 
8. ᑖᓐᓇ ᐱᖁᔭᖅ ᐃᓚᖏᓪᓘᓐᓃᑦ ᑖᓱᒪ ᐱᖁᔭᐅᑉ ᐊᑐᓕᖅᑎᑕᐅᓚᖓᔪᖅ ᑕᒪᑐᒪᓂ 
ᐅᓪᓗᒥ ᐅᓪᓗᓂᓘᓐᓃᑦ ᐋᕿᒃᑕᐅᔪᓂ ᑲᒥᓯᓇᒧᑦ. 
 
 
 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

